
Skýrsla stjórnar 2013 

 

Vatns- og fráveitufélag Íslands (VAFRÍ) var stofnað 17. apríl 2009. Stofnfélagar 

voru þá 41.  Þeir eru nú 69 talsins. 

Helstu markmið félagsins eru að stuðla að öruggum vatnsveitum, bættum 

vatnsgæðum og vistvænum fráveitum. Félagið vill auka þekkingu á vatns- og 

fráveitumálum með markvissum hætti og miðla þeirri reynslu til fagaðila og 

almennings. 

Ný stjórn hóf störf í maí 2012.  Stjórnina skipuðu: Hrund Ó. Andradóttir 

(formaður, dósent HÍ), Aldís Ingimarsdóttir (ritari, stundakennari HR), Íris 

Þórarinsdóttir (gjaldkeri, fagstjóri fráveitu OR), Dagur Jónsson (meðstjórnandi, 

vatnsveitustjóri Hafnafjarðar) og Jónas Elíasson (meðstjórnandi, prófessor 

emerítus HÍ). 

Þau verk sem stjórnin lagði áherslu á sínu fyrsta starfsári voru: 

1. Skrá félagið formlega  

2. Vera með virka fræðslu og kynningarefni á veraldarvefinum, bæði með eigin 

vefsíðu og grúppur á fésbókinni 

3. Halda tvær ráðstefnur, önnur að hausti tileinkuð fráveitum og hin að vori 

tileinkuð vatnsveitum. 

4. Innheimta félagsgjöld 

 

Skráning félags: 

Sótt var um kennitölu félagsins 16. maí 2012.  Félagið er núna formlega skráð hjá 
ríkisskattstjóra (kt. 640512-3260). 

 



Vefsíða og kynningarefni: 

Vefsíða VAFRÍ var unnin á haustmánuðum 2012.  Kynningarefni víðsvegar að var 

safnað saman og birt á vefsíðunni.  Þar má nefna birtar skýrslur, vísindagreinar, 

námsritgerðir, handbækur Samorku.  Einnig var unninn frá grunni stuttur texti 

ætlaður almenningi sem útskýrir vatns- og fráveitur í almennum orðum.  

Spurningar og svör frá Vísindavefnum voru birt.  Vefsíðan hefur verið kynnt 

félagsmönnum og á ráðstefnum sem VAFRÍ hefur haldið.  Einnig er búið að fara í 

markvissa kynningu á vefsíðunni meðal nemenda í umhverfis- og 

byggingarverkfræði við Háskóla Íslands. Stefnt er að því að þróa áfram efni 

vefsíðunnar. 

  Frjáls félagasamtaka síða var stofnuð á fésbókinni, þar sem viðburðir og 

fréttir hafa verið auglýst. Einnig hefur opinn hópur verið stofnaður á fésbókinni. 

 

Ráðstefnur: 

Ráðstefnan „Líffræðileg hreinsun skólps á Íslandi“ fór fram fimmtudaginn 8. 

Nóvember 2012 í sal Orkuveitu Reykjavíkur að Bæjarhálsi.  Markmið málþingsins 

var að fara yfir stöðu og stefnur í  líffræðilegri hreinsun skólps á Íslandi (>50 p.e.) 

og draga lærdóm af fyrstu  rekstrarárum skólphreinsistöðva. Ráðstefnan var 

gífurlega vel sótt, með yfir 100 þátttakendur úr ýmsum fagstéttum, þ.á.m. 

heilbrigðisfulltrúa, verkfræðinga á stofum, starfsmenn fráveitna og fræðimenn. 

Lögð var rík áhersla á að fá fólk utan af landi, og voru flest erindin flutt af 

fagmönnum og umsjónarmönnum líffræðilegra hreinsistöðva utan 

höfuðborgarsvæðisins.  Í kjölfar ráðstefnunnar var gefið út veglegt ráðstefnurit, 

sem er aðgengilegt á gegnir.is, skemman.is og vefsíðu VAFRÍ. Tveggja blaðsíðna 

frétt var birt í tímariti Verkfræðingafélags Íslands, Verktækni. 

Ráðstefnan „Veikir hlekkir í vatnsöflun á Íslandi“ fór fram fimmtudaginn 11. 

apríl 2013 í Háskólanum í Reykjavík.  Markmið ráðstefnunnar var að kynna 

stöðuna á vatnsöflun hér á landi, benda á veika hlekki og þannig stuðla að auknu 

öryggi í framtíðinni. Lögð var áhersla á að kynna fræðilegan þekkingargrunn svo 

og að taka raunveruleg dæmi um vatnsöflun og vandamál þeim tengd.  



Ráðstefnan var gífurlega vel sótt, með yfir 80 þátttakendur. Stefnt er að því að 

birta ágripabók úr efni ráðstefnunnar. 

 Í báðum þessum ráðstefnum, var lögð rík áhersla á kynningarmál.  Sendar 

voru út fyrstu tilkynningar með mánaðarfyrirvara.  Haft var samband við mörg 

samtök og stofnanir.  Auglýst var á vefsíðum og póstlistum hagsmunaaðila.  Einnig 

var lagt mikið uppúr að draga fyrirlesara frá fjölbreyttum sviðum.  Báðar 

rástefnunnar voru haldnar í samvinnu við Samorku. 

 

Innheimta félagsgjalda 

Sumarið 2012 voru stofnaðir tveir reikningar fyrir félagið; Fyrirtækjareikningur og 

Vaxtasproti hjá Íslandsbanka.  Félagsmenn voru beðnir um að greiða 2.000 kr 

félagsgjöld með því að millifæra inn á fyrirtækjareikning félagsins. Þann 15. apríl 

2013 höfðu 39 af 69 félagsmönnum greitt gjöldin. Innkoma vegna félagsgjalda er 

78.000 kr. Vaxtasprotann má nota seinna ef hagnaður verður hjá félaginu. 

 

 

Reykjavík 30. Apríl 2013. 

 

Stjórn VAFRÍ 

Hrund Ó. Andradóttir, formaður 
Aldís Ingimarsdóttir, ritari 
Íris Þórarinsdóttir, gjaldkeri 
Dagur Jónsson, meðstjórnandi 
Jónas Elíasson, meðstjórnandi 


